
VENDIM 
 

Nr. 782, Datë 12.03.2021   
 

“Për dhënie rekomandimi ndaj ndërmarrjes KESH SHA lidhur me shprehjen 
e interesit të Shoqërisë “Noa Energy Trade” SHPK për lidhjen e një 
marrëveshjeje për shkëmbim të energjisë elektrike me KESH SHA” 

 

Komisioni i Konkurrencës me pjesëmarrjen e: 
 

Znj. Juliana LATIFI Kryetar 
Znj. Leida MATJA Zv/Kryetar 
Z. Eduard YPI Anëtar 
Znj. Adriana BERBERI Anëtar 
   

Në mbledhjen e tij të datës 12.03.2021, shqyrtoi çështjen me: 
 
Objekt: Vlerësim ligjor i kërkesës së shoqërisë “Noa Energy Trade” SHPK “Mbi 

shprehjen e interesit për lidhjen e një marrëveshjeje për shkëmbim të 
energjisë elektrike me KESH SHA”. 

Bazë ligjore: Neni 24, shkronja d), neni 26, neni 69 dhe 70 i ligjit nr. 9121, datë 
28.07.2003 “Për Mbrojtjen e Konkurrencës”, i ndryshuar. 

Komisioni i Konkurrencës pas shqyrtimit të Relacionit “Mbi vlerësimin ligjor të kërkesës 
së shoqërisë Noa Energy Trade SHPK “Mbi shprehjen e interesit për lidhjen e një 
marrëveshjeje për shkëmbim të energjisë elektrike me KESH SHA”, 

 
VËREN SE: 

 
1. Pranë Autoritetit të Konkurrencës, shoqëria “Noa Energy Trade” SHPK, nëpërmjet 

shkresës nr. 46-1 prot, datë 05.03.2021 (protokolluar pranë AK me nr. 130 prot, datë 
05.03.2021), ka paraqitur një “Kërkesë për vlerësim ligjor”, përcjellë për dijeni edhe 
Korporatës Elektroenergjitike Shqiptare (KESH). 

2. Nga shqyrtimi dhe vlerësimi ligjor i kësaj kërkese, në kuptim të ligjit nr. 9121/2003, 
“Për Mbrojtjen e Konkurrencës”, i ndryshuar, rezulton si më poshtë vijon: 
- Shprehja e interesit të shoqërisë “Noa Energy Trade” SHPK, mbi lidhjen e një 

marrëveshjeje për shkëmbim të energjisë elektrike me KESH SHA, parashtron 
elementet kryesore lidhur me kapacitetin, vëllimin në lëvrim/pranim, pikat e 
lëvrimit dhe skemën e tarifave në rastet kur energjia lëvrohet dhe pranohet nga 
Shoqëria, si dhe kushtet e pjesëmarrjes së palëve në marrëveshjen në fjalë. 

- “Noa Energy Trade” SHPK e bazon kërkesën e saj në ligjin nr. 43/2015 “Për 
sektorin e energjisë elektrike”, i ndryshuar, dhe rregullat e procedurat e shkëmbimit 
të energjisë elektrike.  

- Kjo shoqëri, në respektim të VKM nr. 244, datë 30.03.2016, “Për miratimin e 
kushteve për vendosjen e detyrimit të shërbimit publik, që do të zbatohen ndaj të 
licencuarve në sektorin e energjisë elektrike, të cilët ushtrojnë aktivitetin e 
prodhimit, transmetimit, shpërndarjes dhe furnizimit me energji elektrike”, të 
ndryshuar, merr përsipër që në rast të lidhjes së kësaj marrëveshjeje me shoqërinë 
KESH SHA nuk do të sillet apo veprojë në kundërshtim me rregullat e konkurrencës 
ndaj pjesëmarrësve të tregut shqiptar (PTSH) të ngarkuar dhe licencuar me 
detyrimin e shërbimit publik.  

3. Autoriteti i Konkurrencës, në kuptim të nenit 69 dhe 70 të ligjit nr. 9121/2003 vlerëson 
shkallën e kufizimit ose të pengimit të konkurrencës që rrjedh nga projektaktet 
normative.  
- Komisioni i Konkurrencës me vendimin nr. 644, datë 31.07.2019 vendosi “Për 
mbylljen e hetimit paraprak në tregun e depozitimit dhe devijimit të energjisë elektrike, 
dhënien e detyrimeve për ndërmarrjen KESH SHA si dhe zbatimin e neneve 69 dhe 70 
të ligjit nr. 9121/2003 “Për mbrojtjen e konkurrencës”, i ndryshuar”. 

4. Në ligjin nr. 43/2015 “Për sektorin e energjisë elektrike”, i ndryshuar, parashikohen 
transaksione të tilla si blerja, shitja dhe shkëmbimi. Referuar nenit 20, germa h), të ligjit 
nr. 43/2015 “Për sektorin e energjisë elektrike”, i ndryshuar, Enti Rregullator i Energjisë 
ka autoritetin për të miratuar kushtet e përgjithshme të kontratave për shërbimet e 
rregulluara, të ofruara nga pjesëmarrësit e tregut, të ngarkuar me detyrimin e shërbimit 
publik. 

5. Në zbatim të vendimi nr. 644, datë 31.07.2019 të KK, nga ana e KESH SHA me 
shkresën nr. 24/17 prot., datë 02.10.2019 objekt “Mbi vlerësimin e disa kërkesave të 
drejtuara nga pjesëmarrës të tregut për shoqërinë KESH”, janë paraqitur për vlerësim 
dy kontrata për të cilat AK i ka kërkuar KESH zbatimin e vendimit të mësipërm, pasi 
nga vlersimi i tyre është konstatuar se ato janë të njëjta në përmbajtje me kontratat për 
të cilat Komisioni i Konkurrencës ka dhënë vendimin e sipërcituar (VKK nr. 644/2019, 
me shkresën nr. 24/19 prot, datë 07.01.2020). 

6. “Shprehja e interesit” nga shoqëria “Noa Energy Trade” SHPK për lidhjen e një 
marrëveshjeje për shkëmbim të energjisë elektrike me KESH SHA, depozituar pranë 
AK, nuk përmban dispozita kufizuese në kuptim të ligjit nr. 9121/2003, “Për Mbrojtjen 
e Konkurrencës”, i ndryshuar. 

      -        KESH SHA gjatë proçedurave për shqyrtimin e shprehjes së intersit të Shoqërisë  
“Noa Energy Trade” SHPK për lidhjen e një marrëveshjeje për shkëmbim të energjisë 
elektrike me KESH SHA: të garantojë përmbushjen e detyrimit për shërbim publik për 
furnizim të qëndrueshëm të konsumatorëve; të respektojë parimet e leverdisshmërisë 



3 

 
 

 

R  E  P  U  B  L  I  K  A   E   S  H  Q  I  P  Ë  R  I  S  Ë  

AUTORITETI I KONKURRENCËS 
KOMISIONI I KONKURRENCËS 

 
 

 

ekonomike/energjitike në kushtet kur e kërkon situata hidrike. 
 

PËR KËTO ARSYE: 

Komisioni i Konkurrencës, bazuar në nenin 24 shkronja d, nenin 26, nenin 69 dhe 70 të 
ligjit nr. 9121, datë 28.07.2003 “Për Mbrojtjen e Konkurrencës”, i ndryshuar, 

 
VENDOSI: 

 
1. T’i rekomandojë ndërmarrjes KESH SHA që gjatë proçedurave për shqyrtimin e 

shprehjes së interesit të Shoqërisë “Noa Energy Trade” SHPK për lidhjen e një 
marrëveshjeje për shkëmbim të energjisë elektrike me KESH SHA: 
a. të garantojë përmbushjen e detyrimit për shërbim publik për furnizim të 

qëndrueshëm të konsumatorëve; 
b. të respektojë parimet e leverdisshmërisë ekonomike/energjitike në kushtet kur e 

kërkon situata hidrike.  
 

2. “Shprehja e interesit” nga shoqëria “Noa Energy Trade” SHPK për lidhjen e një 
marrëveshjeje për shkëmbim të energjisë elektrike me KESH SHA, depozituar pranë 
AK, nuk përmban dispozita kufizuese në kuptim të ligjit nr. 9121/2003, “Për Mbrojtjen 
e Konkurrencës”, i ndryshuar. 
 

3. Detyrimin e ndërmarrjes KESH SHA, si operator me pozitë dominuese, për çdo 
kontratë të ardhshme, e cila vendos të drejta të veçanta ose ekskluzive, për ndërmarrje 
(kompani) ose për produkte të caktuara, të kërkojë një vlerësim paraprak nga 
Komisioni i Konkurrencës. 
 

4. Ngarkohet Sekretari i Përgjithshëm për njoftimin e këtij vendimi të gjitha palëve të 
interesuara. 

 
Ky vendim hyn në fuqi menjëherë. 

 
KOMISIONI I KONKURRENCËS 

